
2022 - yil 2 - iyun 335-14-201-Q/22 Sergeli tuman hokimligi

Ўзбекистон Республикаси Президентининг 2022 йил 1 мартдаги
“Оила ва хотин-қизлар давлат қўмитаси фаолиятини ташкил этиш

тўғрисида”ги ПҚ-146-сонли қарори ҳамда Тошкент шаҳар
ҳокимининг 2022 йил 9 мартдаги 227-14-0-Q/22-сонли қарорлари

ижроси ҳақида
 

Ўзбекистон Республикаси Президентининг 2022 йил 1 мартдаги
“Оила  ва  хотин-қизлар  давлат  қўмитаси  фаолиятини  ташкил  этиш
тўғрисида”ги ПҚ-146-сонли қарори ҳамда Тошкент шаҳар ҳокимининг
2022  йил  9  мартдаги  227-14-0-Q/22-сонли  қарорларини  ижросини
таъминлаш  мақсадида
 

ҚАРОР ҚИЛАМАН:
 

1. Ўзбекистон Республикаси Президентининг 2022 йил 1 мартдаги
“Оила  ва  хотин-қизлар  давлат  қўмитаси  фаолиятини  ташкил  этиш
тўғрисида”ги ПҚ-146-сонли қарори ҳамда Тошкент шаҳар ҳокимининг
2022 йил 9 мартдаги 227-14-0-Q/22-сонли қарорлари маълумот ва ижро
учун қабул қилинсин.

2. Ўзбекистон Республикаси Президентининг 2022 йил 1 мартдаги
“Оила  ва  хотин-қизлар  давлат  қўмитаси  фаолиятини  ташкил  этиш
тўғрисида”ги ПҚ-146-сонли қарорига мувофиқ:

хотин-қизларнинг жамиятдаги ролини ошириш, гендер тенглик ва
оила  масалалари  бўйича  республика  комиссиясини,  маҳаллий  халқ
депутатларида  эса  хотин-қизларнинг  жамиятдаги  ролини  ошириш,
гендер тенглик ва оила масалалари бўйича ҳудудий комиссияларини
ташкил этилиши;

Оила ва хотин-қизлар давлат қўмитасининг (кейинги ўринларда
қўмита) ташкилий тузилмаси ва марказий аппаратининг тузилмаси;

Қорақалпоғистон Республикаси Оила ва хотин-қизлар қўмитаси,

вилоятлар ва Тошкент шаҳар Оила ва хотин-қизлар бошқармасининг
намунавий тузилмаси;

туман (шаҳар) оила ва хотин-қизлар бўлимларининг намунавий
тузилмаси тасдиқланганлиги;

маҳаллалардаги хотин-қизлар фаоллари лавозимларига номзодлар
туман  (шаҳар)  ҳокимлари  ўринбосарлари  –  оила  ва  хотин-қизлар
бўлимлари  бошлиқлари  бошчилигидаги  танлов  комиссияларини
шакллантириш орқали очиқ танловлар асосида ишга қабул қилиниши
белгиланганлиги маълумот учун қабул қилинсин.

3.  Туман  ҳокимининг  ўринбосари  –  оила  ва  хотин-қизлар
бўлими (Н.Жўраева),  туман Молия бўлими (Э.Мардиев),  туман Ички
ишлар  органлари  фаолиятини  мувофиқлаштириш  бошқармаси
(С.Ахмедов):

2022  йил  1  августга  қадар  маҳаллий  бюджет  маблағлари  ва
қонунчилик  ҳужжатлари  билан  тақиқланмаган  бошқа  манбалар
ҳисобидан  маҳаллалардаги  хотин-қизлар  фаолларини  “Аёллар
дафтари”ни юритиш, масофадан туриб ҳисоботлар тақдим этиш ҳамда
видеоконференцалоқа  шаклидаги  йиғилишларда  иштирок  этиш
имконини  берувчи  планшетлар  билан  таъминлаш  чоралари  кўрсин.

4. Туман ҳокимининг биринчи ўринбосари (А.Жумабоев):
2022 йил 1 апрелга қадар туман бўлимини зарур бино ва

иншоотлар билан таъминлаш чораларини кўрсин.
5. Мазкур қарорнинг ижросини назорат қилиш туман ҳокимининг

ўринбосари  –  оила  ва  хотин-қизлар  бўлими  бошлиғи  Н.Жўраева
зиммасига  юклатилсин.

Туман ҳокими Э.Шукуров


